
 Tel hehin salaimat ukek, “Kakaiam 
pate solian. Taen aope nga exeini 
nisuk lehe tesol nati natuk paxaiwa 
ape lato aile usi. Nisulato i kum taxux 
hanowi nisuk ape i kum halialu maiai 
analato.” 



8 

 

1 

 

 Hahuhehin lalu kakak hetekie. 
Tel salaimat ukek, “Oie! Nisuk pate 
moloan ape hina i taxuxuen. Aile ape 
nga kum mai aluini uke anak.” 

 Tel hehin liai ukek, “Nisuk se pate 
solian tutuen nake nga auni hasolia. 
Nga ani uke tositos kalak na pate 
hiawen.” 

 Tuep ma wap i kumahe ewi ti au 
nake i hanaxo xohe nis ma tin i axi 
kaha naxon ti au. Na kaha ang tuep, 
nuhiwa au muhi anian. Ape ke alia 
kewa pahati tuep exeiniai nisukaha. 

 Ti akaik kokol tutuen tel tinan 
nuhiwa nisun. Ti ape i lapawa puki i 
ape i pon nuhi hauniai nisun. 

 Tel hehin salaimat ukek, “O aile 
ukek ia auni hasoliai nisum?” 
 Tel hehin liai ukek, “Nga exeini 
nisuk ma xohek uke he huohu ti ngain 
tehu. Nga hin teik exeiniai nis nga 
kahui ti tesol tone hangainiai soxi.” 

 Na tap waliko liai ti exeiniai nis  
kewa pahati tuep ma na hepekeun ti 
peixux ape o exeiniwa nisum. 

 Taen ti o exeini nisum, exeini kalini 
hatapoa lawe nis. Ape o kewa teik 
waliko kokol xaxaweniai masipe an ti 
wasole nisum. 


